
ANNOTATSIYA 
Homila tushishi tashhisi bilan 233 ta ayollarning kasallik tarixi tahlil qilindi. Homila tushishi muddati 5 haftalikdan 22 haftalikgacha tashkil 

qildi. Bemorlar retrospektiv ravishda kesma kogort tadqiqoti, klinik, anamnestik, laborator va instrumental tekshiruvlar o’tkazilgan. Olingan 
natijalar shuni ko'rsatdiki, opportunistik mikrofloraning bachadon ichida mavjudligi surunkali endometritning rivojlanishiga va homila tushishiga 
olib keladigan yashirin omillarni shakllantirgan. 

РОЛЬ УСЛОВНО-ПАТОГЕННОЙ МИКРОФЛОРЫ ПОЛОСТИ МАТКИ ПРИ ВЫКИДЫШАХ 

 
АННОТАЦИЯ   

Была проанализированы истории болезни 233 женщин с диагнозом выкидыш. Выкидыши наблюдались при сроках от 5 недель до 22 
недель. Было проведено ретроспективное, поперечное когортное исследование, клинико-анамнестическое, лабораторное и 
инструментальное обследование больных женщин. Полученные результаты показали, что наличие условно-патогенной микрофлоры в 
матке формирует скрытые факторы, способствующие развитию хронического эндометрита и в последующем к выкидышу. 

THE ROLE OF CONDITIONALLY PATHOGENIC MICROFLORA IN THE UTERINE CAVITY IN FETAL DESCENT 
 

ABSTRACT 
The medical history of 233 women with a diagnosis of miscarriage was analyzed. Fetal miscarriage was observed in term from 5 to 22 weeks. 

Patients underwent retrospective, cross-sectional cohort research, clinical and anamnestic, laboratory, instrumental examinations. The obtained 
results show that the presence of opportunistic microflora forms hidden factors that contribute to the development of chronic endometritis and fetal 
miscarriage. 

Key words: miscarriage, chronic endometritis, microflora. 
 

Kirish. Homila tushishining (HT) yuqori ko`rsatkichlari, nafaqat 
reproduktiv, balki umuman, ayollarning somatik salomatligining 
yomonlashishi bilan murakkablashadi. Yil sayin sog'lom bola tug'ishi 
mumkin bo'lgan ayollar soni 20% ga kamayib ketmoqda [1] 

Akusherlik va ginekologik anamnezi og`irlashgan bemor ayollarda 
homila tushishining yuqori ko`rsatkichlari kuzatilgan. Buning asosiy 
sabablaridan biri - bachadon bo'shlig'i shilliq qavatida urug`langan 
tuxum hujayra implantatsiyasi sohasidagi endometriyning strukturaviy 



ЖУРНАЛ РЕПРОДУКТИВНОГО ЗДОРОВЬЯ И УРО-НЕФРОЛОГИЧЕСКИХ ИССЛЕДОВАНИЙ | JOURNAL OF REPRODUCTIVE HEALTH AND URO-NEPHROLOGY RESEARCH                                  №1 | 2023 

64 

va funktsional jihatdan zaifligidandir, bu holat esa yallig'lanish 
jarayonining yanada rivojlanishiga olib keladi [2, 3, 4, 5, 6, 7]. 

Statiatika bo`yicha ko`pgina tug`ish yoshidagi ayollarda surunkali 
endometrit (SE) kasalligi uchraydi, shu sababli bu kasallik alohida 
nozologik birlik sifatida e`tirof etilgan. Turli mualliflarning 
tekshirishlariga ko'ra, surunkali endometritning uchrashi juda keng 
diapazonda o'zgarib turadi (0,2% dan 66,3% gacha) [2, 6, 8, 9]. V.M. 
Sidelnikovaning va boshqalarning ma`lumotlariga ko'ra, morfologik 
jihatdan tasdiqlangan, asimptomatik surunkali endometrit ayniqsa, 
takroriy abortlar bajarilgan ayollarning 64 % da aniqlangan [3]. 

Bepushtlikda ekstrokorporal urug'lantirishga (EKO) 
muvaffaqiyatsiz urinishlar, abortlar, homiladorliklar va tug'ruqlarning 
murakkab kechishiga sabab bo'luvchi surunkali endometrit, nafaqat 
tibbiy, balki ijtimoiy ahamiyat kasb etadi [7, 10]. 

Erta homila tushishlarining aksariyati, yuqumli omil bilan bog'liq 
degan fikr mavjud. Bachadon bo'shlig'ida infektsiyaning uzoq vaqt 
davomida mavjudligi, endometriy retseptor apparatining 
shikastlanishiga olib keladi, bu keyinchalik homiladorlikning dastlabki 
muddatlarida anomal invaziyaga va trofoblastning shikastlanishiga olib 
keladi [4, 11]. 

Boshqa tomondan, ba'zi xorijiy mualliflar takroriy abortlarning 
yuqumli nazariyasini shubha ostiga qo'yadi va homila tushishida, xorion 
vorsinalarining yallig'lanish infiltratsiyasi ko'p hollarda aseptik 
xususiyatga ega ekanligini ta'kidlaydilar [12, 13]. Shu munosabat bilan 
bachadon ichi mikrobiosenozining homila tushishida bir-biri bilan 
bog’liqligini tahlil qilish dolzarb vazifa bo`lib qolmoqda. 

Izlanish maqsadi: Homila tushishi bilan bachadon ichi infektsion 
omilining bir-biri bilan bevosita bog’liqligini baholash. 

Materiallar va tekshirish usullari. Homila tushishi tashhisi bilan 
ginekologik shifoxonaga murojaat qilib kelgan va yotqizilgan 233 ta 
bemor ayollarning kasallik tarixi tahlil qilindi. Homila tushishi muddati 
gestatsiyaning 5 haftalikdan dan 22 haftasiga qadar kuzatilgan. 
Bemorlarda retrospektiv, kesma kogort tadqiqoti, klinik va anamnestik, 
laboratoriya, instrumental tekshiruvlari o’tkazilgan. Barcha homilador 
ayollarning yoshi 18 dan 45 yoshgacha bo`lgan. Dekompensatsiya 
bosqichidagi og'ir va o'rtacha og'irlikdagi somatik kasalliklari bo`lgan, 

har qanday lokalizatsiyali o'tkir yuqumli kasalliklari bo`lgan, 
aniqlangan alkogolizm, chekish yoki giyohvandlik bilan kasallangan, 
aqliy zaiflik yoki boshqa ruhiy kasalliklari bo`lgan, tekshirish davomida 
bemor bilan ishlashni qiyinlashtiradigan til to'sig'i bor bo’gan homilador 
ayollr hisobga olinmagan. 

Statistik tahlil. Olingan ma'lumotlar “Statistica for Windows 6.0” 
dasturiy majmuasi yordamida amalga oshirildi.Tafovutlar 
ishonchliligini tekshirish uchun tavsiflovchi statistika usullari va bir 
qator parametrik bo'lmagan mezonlardan foydalanildi. Miqdoriy 
ko'rsatkichlar M±SD sifatida taqdim etildi, bu erda M - o'rtacha qiymat 
va SD - uning standart og'ishi. Belgilarning taqsimlanishi Kolmogorov-
Smirnov testi yordamida baholandi. Sifatli xususiyatlarni tavsiflovchi 
ko'rsatkichlar uchun mutlaq son va nisbiy qiymat foizda (%) ko'rsatilgan 
[14]. 

Tadqiqot natijalari. Ayollarning o'rtacha yoshi 32±5,7 yoshni 
tashkil etdi. 

Bemorlarning katta qismi oliy ma'lumotga ega emas (57,9%, 
135/233), ammo ishlovchi ayollar bo`lgan (76%, 177/233).  

Bemorlarning anamnezidan 44,6% (104/233) ekstragenital 
kasalliklar bilan og'rigan bo'lib, ulardan ovqat hazm qilish tizimining 
surunkali kasalliklari eng ko'p uchragan. 

Akusherlik va ginekologik anamnezni o'rganish shuni ko'rsatdiki, 
tekshirilgan ayollarning 76,4% (178/233) da turli ginekologik 
kasalliklar bo`lgan. Bachadon ortiqlarining yallig'lanish kasalliklari 
6,9% (16/233) ayollarda, surunkali endometrit 9,4% (22/233) ayollarda 
kuzatilgan va morfologik tasdiqlangan. Ushbu holat homila tushish 
xavfini yanada kuchaytirgan. Bemorlarning 40,3% (94/233) da ikki va, 
yoki undan ortiq ginekologik kasalliklar aniqlangan. Bir bemorga 
o'rtacha nozologik shakllar soni 1,4 ni tashkil etgan. 

 Ayollarning akusherlik anamnezi tahlil qilinganda, deyarli har 
beshinchi ayolda (19,3%, 45/233) homila tushish xavfi bir yoki takror 
holatlari bo'lganligi va bemorlarning 6,0% da (14/233) esa, anamnezida 
3 yoki undan ortiq homila tushishlari bo`lganligi aniqlangan. Bemor 
ayollarning 3,4% (8/233) da, homiladorlik yordamchi reproduktiv 
texnologiyalaridan foydalanish natijasida sodir bo'lgan. 

Jadval 1. 
Homila tushishi kuzatilgan bemor ayollarning akusherlik va ginekologik anamnezi (n, %) 

 
Ko’rsatgichlar n=233 % 
Reproduktiv anamnez  
Muddatli tug’ruqlar 178 76,4 
Anamnezida 1 HT 45 19,3 
Anamnezida 2 va undan ortiq HT 14 6,0 
O’z-o’zidan homila tushishi 66 28,9 
Homiladorlikni medikamentoz to’xtatish  23 9,2 
Homiladorlikni jarroxlik usulida to’xtatish 42 18,0 
Bachadondan tashqari homiladorlik 8 3,4 
Ginekologik kasalliklar anamnezi    
Kasallanmagan 55 23,6 
Bachadon miomasi 15 6,4 
Endometrioz 8 3,4 
Bachadon o`tkir yallig’lanishi 26 11,1 
Surunkali endometrit 32 13,6 
Endometriyning giperplastik jarayoni 54 23,2 
Tuxumdon retension kistalari 29 13,0 
Xavfsiz bachadon bo’yni kasalliklari 137 59,8 

 
Vaginal syrtmada mikroblar assotsiatsiyasi har uchinchi ayolda 

topilgan. Bemorlarning 6,9 %da (16/233) patologik mikroflora bilan 
zararlanishning past titri aniqlangan. Patogen mikroflora bo`lmagan 
namunalar 43,4% (101/233) da an iqlangan. 

Mycoplasma genitalium va fakultativ anaerob guruh 
mikroorganizmlari (Gardnerella vaginalis), shuningdek, har uchinchi 
ayolda aniqlangan mikroblar assotsiatsiyalarning yuqori chastotasi 
topilgan.  

Bachadon bo'yni kanali ajralmasi bakteriologik tekshirilganda 
ayollarning 44,2 % da (103/233) 106 KOE/ml yoki undan ko'p patogen 
mikroflora aniqlangan va 14,6% hollarda (34/233), ikki yoki undan 
ortiq pathogen mikroflora kombinatsiyasi aniqlangan. Ko'pincha 
bemorlarda servikal kanal florasining tarkibi polimorf xususiyatga ega 
bo`lgan. 

Jadval 2. 
Homila tushishi kuzatilgan bemor ayollar bachadon bo'yni kanalidan olingan ajralmani laborator tekshirish natijalari (n, %) 

 

 
Bachadon bo'shlig'ini jarrohlik yo'li bilan qirish (kuretaj, vakuum 

aspiratsiyasi) o'tkazilgan ayollarning 87,1 % da (203/233) bachadon 
bo'shlig'idan olingan to`qimalarni gistologik tekshirish natijalari 3-
jadvalda keltirilgan. 

Bachadon bo'shlig'ini qirishning gistologik tekshiruvi natijalari 
bemorning 15,3 % da (31/203) normal morfologik tasvir (kartina) 
mavjudligini ko'rsatgan. Ko'pincha bemorlarning gistologik tahlilida 
leykotsitlar infiltratsiyasi (40,9%, 83/203), kamroq - limfotsitlar 
infiltratsiyasi (5,9%, 12/203) aniqlangan. 

 
Jadval 3.  

Bachadon bo'shlig'i qirindisining gistologik tekshirish natijalari, n/% 
 

Gistologik qirish natijalari  Barchasi (n=203) 

abs % 

O’zgarishlar aniqlanmagan 31 15,3 
Leykotsitar infiltratsiyasi 83 40,9 
Limfotsitar infiltatsiyasi 12 5,9 
Nekrotik to’qimalar 18 8,4 
Aniqlanmagan qon tomiri o’zgarishlari 13 6,5 
Tomirlar o’choqli trombozi 6 3,0 
 Davriy qon quyilishlari 5 2,5 
Xorion vorsinlarini gipovaskulirizatsiyasi 4 2,0 
Xorion vorsinlarining shishi 32 15,8 
Xorion vorsinlarining nekrozi 7 3,5 
Implantatsiya joyidagi fibrinoidli nekroz 33 16,3 
Xorion vorsinlarini fibrozi 7 3,5 
Fibroidga o’rangan xorion vorsinalari 13 6,4 
Xorion vorsinalarning distrofik o’zgarishlari 18 8,9 

 
Ayollarning 24,6 % da (50/203) surunkali yallig'lanish jarayoniga 

xos o'zgarishlar (limfotsitar infiltratsiyasi, xorion vorsinalari fibrozi, 
fibroidga o’rangan vorsinalar, xorion vorsinalarini distrofik 
o'zgarishlari) aniqlangan. 

Yallig'lanishning o'tkir bosqichiga xos bo'lgan o'zgarishlar 
(leykotsitlar infiltratsiyasi, xorion vorsinalari shishi, xorion vorsinalari 
nekrozi, implantatsiya zonasida fibrinoid nekroz va nekrotik 
to'qimalarning mavjudligi) ayollarning 84,7 foizida (172/203) 
aniqlangan. 

Bemorlarning 13,8 % da (28/203) qon tomirlarining buzilishi 
(o’choq tomir trombozi, turli darajadagi qon quyilishlar, xorion 
vorsinalarining gipovaskulorizatsiyasi va aniqlanmagan qon tomir 
kasalliklari) aniqlangan. 

Natijalarni muhokama qilishda, infektsiyalar mavjudligi bilan 
bog'liq bo'lgan uchta latent omilni tashkil etuvchi mezonlarni, ajratib 
ko'rsatuvchi omil tahlili o'tkazildi. 

Birinchi latent omil mikrobioptat va homila tushishi bilan bog'liq 
ma'lumotlarning 20% ni tavsiflaydi va hujayra ichidagi patogenlar bilan 
yuqori korrelyatsiya borligini isbotlaydi. 

Nozologiyalar n=233 % 
PCR-tahlili   

Infektsiya aniqlanmagan 102 44,3 
Jinsiy yo’l bilan yuqadigan 

infektsiyalar: 
  

Citomegalovirus 10 4,4 
Mycoplasma genitalium 30 12,8 
Gerpes virusi I va II turi 17 6,9 

Neisseria gonorrea 0 0 
Trichomonas vaginalis 0 0 
Chlamidiya trachomatis 11 4,3 

Shartli pathogen mikroflora 
chaqirgan infetsiyalar: 

  

Ureaplasma urealyticum/parvum 106 74 31,7 
Gardnerella vaginalis 40 17,3 

Candida albicans 18 7,8 
Qo’shma infetsiyalar 70 31,0 

Bakteriologik tekshiruv:   
Patogen mikroflora aniqlanmagan 100 42,8 

Escherichia coli  62 26,3 
Staphylococcus aureus  23 9,9 

Staphylococcus hemolytic  8 3,4 
Streptococcus agalactiae  18 7,7 

Enterococcus faecalis  30 13,4 
Boshqalar 12 5,2 

Hozirgi vaqtda eng ko'p muhokama qilinadigan masala - 
homiladorlikning o'z-o'zidan tushishida infektsiyalarning o`rnini 
aniqlash. Bu o`rinda homiladorlarda bakterial vaginozning (BV) 
mavjudligi muhim omil hisoblanadi. Oxirgi 6 oy ichida BV mavjudligi 
statistik jihatdan sezilarli darajada spontan abort bilan bog'liq (p<0,05), 
BV va takroriy homiladorlik yo'qotishlari o'rtasida sezilarli bog'liqlik 
yo'q (p>0,05) [15]. Gardnerella vaginalisning mavjudligi ushbu 
tadqiqotda bemorlarning atiga 17 % da aniqlangan, bu uning homila 
tushishiga ta'siri haqida aniq xulosa chiqarishga imkon bermaydi. 

Boshqa infektsiyalarning roli munozaralar mavzusi bo'lib qolmoqda 
[16]. Faktor tahlili HT ning hujayra ichidagi patogenlar (Ureaplasma 
urealyticum / parvum va Mycoplasma genitalium), E. coli va E. Faecalis 
ko'payganganligi, shuningdek, Streprococcus spp bakteriyalari bilan 
bog'liqligini aniqlashga imkon berdi. 

Donders G.G.G va boshqalar Mycoplasma genitaliyda boshqa jinsiy 
yo'l bilan yuqadigan kasalliklar mavjudligidan qat'iy nazar, homilador 
bo'lmagan ayollarda servitsit, tos a'zolarining yallig'lanish kasalliklari 

bo`ganligini va homilador ayollarda esa, erta tug'ilish va tushishda 
ahamiyati borligini aytadi [17]. Biroq, Larsen B. va boshqalar bu aloqa, 
shu bilan birga, Ureaplasma urealyticumning muhimligini 
ta'kidlaydigan bir nechta natijalarni keltirgan holda uni rad etadi [13]. 

Ikkinchi omil - E. coli va E. faecalis sonining ko'payishi bilan 
bog'liq (ma'lumotning 19% da tasvirlangan). Uchinchi latent omil HT 
ning Streprococcus spp bakteriyalari sonining ko'payishi bilan 
bog'liqligini ko'rsatdi (ma’lumotning 17% tavsifi berilgan). 

E. coli va E. Faecalisning o`rni, shuningdek, Streprococcus spp. 
o`rni homila tushishiga olib kelishi o'rganilmagan va ular bilan bog'liq 
ishlar mavjud ma'lumotlar bazalarida topilmagan. Erta tug'ilish xavfini 
oshirishda o`rni ko'rsatilgan bir nechta ma’lumotlar mavjud [18, 19]. 

Xulosa. Shunday qilib, olingan natijalar shuni ko'rsatadiki, 
opportunistik mikrofloraning bachadonda mavjudligi surunkali 
endometritlar va homila tushishiga olib keladigan yashirin omillarni 
shakllantiradi. 

